
Shri Vivekanandaprashastih

શ્રીવિવેકાનન્દપ્રશસ્તિઃ

વર્ષં ભારતમાર્ષગૌરવભરં લબ્ધ્વાપિકાલક્રમાત્
સ્વાતન્ત્ર્યાપચયાદ્વિચારરુચિરાચારપ્રચારાત્યયાત્ ।

દૈન્યાલસ્યવિલાસદાસ્યમભજત્ ત્રાસં ચ સઞ્ચારયત્
પ્રાચ્યાશામુખમન્ધકારવિધુરી કૃત્યેવ દુઃખં દધૌ ॥ ૧॥

ભ્રાતૃદ્વેષમનૈક્યશેષમભિતો મોહમ્મદાઃ સમ્મદા-
દાલોક્યાખિલ ભારતં નિજપદાધીનત્વમાનિન્યિરે ।

શ્વેતાઙ્ગાસ્તદનન્તરં  પ્રહરણપ્રાવીણ્યતો જિત્વરા
વિશ્વગ્રાસકૃતત્વરા ભરતભૂરાજ્યેશ્વરા રેજિરે ॥ ૨॥

પ્રાતઃ સૂરસમઃ સમસ્તભુવનં સમ્પૂરયન્નોજસા
તત્કાલોચિતભાવવિગ્રહધરઃ શ્રીરામકૃષ્ણોઽભવત્ ।

હિત્વા કાઞ્ચનકામકાઞ્ચનરુચિં  દેવીપદાબ્જદ્વયે
મગ્નોઽનગ્નયતીન્દ્રભાતિરકૃત શ્રી સમ્ભૃતં ભારતમ્ ॥ ૩॥

તત્તેજોભરયોગ સુન્દરતરઃ શ્રીમાન્નરેન્દ્રઃ સુધીઃ
શુદ્ધઃ શ્રી ગુરુવૈભવાનુભવતો લબ્ધ્વા વિવેકોદયમ્ ।

સંન્યાસવ્રતમાદધદ્દિશિ દિશિ સ્વાધીનચેતાઃખલુ
ભ્રામ્યનૈશ્વર ભાવભાસ્વરરસૈરાસિઞ્ચદાશાચયમ્ ॥ ૪॥

આનન્દં ચ વિવેકમણ્ડિતમહો નામાક્ષરં ધારયન્
યઃ પાશ્ચાત્ય વિપશ્ચિતાં મનસિ ચિદ્રૂપાં દ્યુતિં  દીપયન્ ।

સપ્તદ્વીપા વસુન્ધરાતલમધિ શ્રી ભારતસ્યાદ્ભુતં
ગૌરં ગૌરવસઙ્ગતં  શુભયશઃ પ્રકાશયત્ સન્તતમ્ ॥ ૫॥

વેદાન્તે ચ ગુરૌ દૃઢ़ સ્થિતિરપિ પ્રોદ્દામકર્મપ્રિયો
વૈરાગ્યેઽર્પિતમર્મધર્મપરમો   દેશાનુરાગાનુગઃ ।

વીરત્વે પુરુષોત્તમોઽપિ ન રુષા ધ્વંસક્રિયાસાધકઃ
સઙ્ઘં  સઙ્ઘટયન્નસૌ  વિજયતે સંસારસઙ્ગચ્યુતઃ  ॥ ૬॥

શ્રીવિવેકાનન્દપ્રશસ્તિઃ

યન્માહાત્મ્યહિમાંશુરાશુતિરયન્ત્રાસં તમોમાવજં
પ્રાચ્યાનાં પર શ‍ૃઙ્ખલસ્ખલનકૃત્  સન્ધાય સત્સાહસમ્ ।

સ્વૈરં કૈરવ કોરકાયિતજનસ્વાપં ચકાર સ્ફુટં
સોઽયં ભારતગર્વ પર્વતસમો જીયાદ્વિવેકો યતિ ॥ ૭॥

સ્ફૂર્તિમૂર્તિમતી     ભિવાદ્ય મતિદાં જાડ્યાપહાં યદ્ગિરાં
વ્યાપ્તાં સપ્તસમુદ્રપારગમનસ્ફારાં જુષન્તે  જનાઃ ।

આનન્દાન્તવિવેકનામ રચયન્ પૃથ્વીતલે સાર્થકં
જીયાજ્જીવગણૈકજીવનસુધા શ્રીધામ સોઽયં સુધીઃ ॥ ૮॥

ઇતિ ભટ્ટપલ્લીનિવાસીશ્રીશ્રીજીવન્યાયતીર્થભટ્ટાચાર્યેણવિરચિતા
“શ્રીવિવેકાનન્દપ્રશસ્તિઃ” સમાપ્તા ।

